
KUÑA PARAGUÁI REFLEXIÓN DE 5’ 
VERSIÓN RESUMIDA NÚMERO  
MBO’EPY: PETEĨ ÑEPYRŨ PYAHU – ÑANDEJÁRA OJAPO KO ARAPY 
TEMA: NUEVOS COMIENZOS - CREACIÓN. 

 
Resumen: En las Lecciones Para la Vida  hablaremos  que nuevos comienzos 
en nuestras vidas reflejan lo que estamos dejando atrás. Fijemos nuevas metas 
que nos conduzcan a la acción.En las Lecciones Para el Alma hablaremos del 
comienzo real: Dios el Padre,  el Espíritu y la Palabra (Jesús) estaban todos en 
la creación. Génesis 1; Salmo 19. 

 

Maralina: Maite che angirũ. ¿Ejepy’a mongetámapa mba’éichapa oñepyrũ ko 

arapy?    Ñandejára ojapo ko arapy: Iñepyrũmbýpe , Ñandejára ojapo yvága ha 

yvy. Upe ramo yvy oĩ sarambikuépe , pytũ ojaho’ipa upe tugua pukukue ha 

Ñandejára pu’aka omymýi y ári. Ñandejára he’i : “Tahesakã”, ha oiko ha’e he’i 

haguéicha. Ñandejára oma’ẽvo hembiapokuére ojuhu iporãha. Ha oipe’a 

hesakãha pytũhágui.Hesakãva ombohéra “ára” ha pytũha “ pyhare”. Upéi he’i 

Ñandejára: Toiko y aty guasu pa’ume arapy  ha tomboja’o mokõi hendápe upe 

y aty guasu  “ha oiko ha’e he’i haguéicha. Ñandejára ojapo peteĩ arapy ha 

upéva oipe’a ojuehegui y aty guasu oĩva iguýpe pe y ári oĩvagui. 

Ñandejára he’i: “ Taheñói  yvýgui ka’avo ha yvyra opáichagua, ha oiko he’i 

haguéicha. Ñandejára oma’ẽvo hembiapokuére ohecha iporãha. 

Upe ramo Ñandejára he’i: “Toĩ mba’e rendy yvágape ohesape haĝua yvy ha 

oipe’a haĝua ára pyharégui ha oiko he’i haguéicha Ñandejára ojapo mokõi 

mba’e rendy guasu, upe tuichavéva kuarahy ha michĩvéva jasy.Ojapo avei 

mbyja kuéra ha oma’ẽvo hembiapokuére ohecha iporãha.  

Ñandejára ojapo umi mymba ñarõ ha hetave mba’e ho’ytáva ipype ha 

opáichagua guyra. Ha Ñandejára oma’ẽvo hembiapokuére ohecha 

iporãha.Ñandejára he’i : “Jajapo ko’aĝa yvypóra ñandéicha , ta ñande jogua ha 

toguereko ipoguýpe ko’ã mba’e ajapo vaekue ha Ñandejára ojapo yvypóra 

ha’éicha ojoguáva chupe ojapo , kuimba’e ha kuñava ojapo.Ha Ñandejára 

ohovasa chupe kuéra ha he’i: Pende ra’y kena taheta ha toguereko ipoguýpe 

opa mba’e oĩva arapýpe ha oiko ha’e he’i haguéicha. 

Ñandejára oma’ẽ opa mba’e ojapo vaekuére ha ojuhu iporãha. 

Ha upéicha ojejapo yvága ha yvy ha opaite mba’e oĩva ipype Ñandejára ñe’ẽ 

rupive. 

Ñandejára omoĝuahe hu’ãme hembiapo , opytu’u ,ohovasa ha ombyarete upe 

ára opytu’u haguére opa hembiapógui.( Génesis Capítulo 1 ). 

Opa mba’e mboyve  oĩ Ñandejára. Ha’e niko peteĩ alfarero ikatupyrýva, ojapo 

peteĩ arapy ne porãva , hekoitépegua.  

Peteĩ  ñe’ẽpoty oĩva Salmo 19 : 1 – 4 peve he’i péicha:  

“Yvága ohechauka Ñandejára mimbikue, 

Ha arapýre ojekuaa hembiapokue. 

Ára omombe’u ojupe kóva  

ha pyhare avei omoherakuã. 

Nañahendúi oñe’ẽva , 

jepe ko ñe’ẽ isarambi yvy apére. 

Ha pe marandu oĝuahe  

Yvy opaha peve.” 

 

Ñañembo’éna che angirũ: Ore rayhúva Ñandejára , ore aguije nde ha’ére ore 

apohare. Ore aguije Jesús rehe ha’ére pe ñe’ẽ ore moingovéva ha peteĩ árape 

oiko yvypóra ramo ore rayhu rehe. Eipytyvõmína ore angirũme ohendúva ko 

programa ha hogaygua kuérape avei  umi hembikotevẽme. Rombotuicha ha 

romomba’e ore Jára. Nde ra’y Jesús rérape roñembo’e ndéve. Taupéicha. 

